
Толкување на остатоците од пестициди и други недозволени супстании
	1
	Цели
	Да се утврдат јасни правила за тестирање на пестициди и други недозволени супстанции, на органската храна и постапување со резултатите од тестот, со што ќе се зголеми довербата на потрошувачите во органските производи.

	2
	Позадина
	Во Република Македонија , не постои посебна регулатива или законски акт, кои ги регулираат остатоците во органската храна. Често се разбира дека правните барања за органска храна треба да бидат во согласност само во главните закони за безбедност на храна -  односно Максимално Ниво на Резидуи- Законот за безбедност на храна од 20.07.2015 година и Законот за дополнување на Законот за безбедност на храна од 23.02.2016 година, како и правилниците: Правилник за општите барања за безбедност на храната во однос на Максимално дозволените нивоа на резидуи на пестициди во или врз храната од 13.11.2013 година-Објавени во Службен весник, а кои се усогласени согласно ЕУ регулативите: Rеg.EC 396/2005 година и регулативите за измена на 396/2005 = Reg.EC 212/2013, 149/2008.

ОРГАНИК-ЦЕРТ како сертификациско тело - постојано ја следи и МРЛ листата на Европската комисија (http://ec.europa.eu/food/plant/pesticides/eu-pesticides-database/public/?event=homepage&language=EN), како репер кон која се стреми и Македонското законодавство, а која многу пофреквентно се ажурира во споредба со Правилник за општите барања за безбедност на храната во однос на Максимално дозволените нивоа на резидуи на пестициди во или врз храната од 13.11.2013 .

На таков начин постојано ги има на увид лимитирањата и органичувањата/ Забраните за одредени активни материи , нивни резидуи и МРЛ (МНР-МДН).-
Ова, сепак, остава можност за широка интерпретација, со оглед на тоа што нивоата на резидуи кои се најдени меѓу нула и Максималното Ниво на Резидуи треба да бидат предмет на одлучување, дали производот бил добиен во согласност со правилата за органско производство
Што се однесува до присуството на антибиотици и антипаразитици и останати фармаколошки супстанции кои се употребуваат во ветеринарната медицина и   кои би се детектирале во анализите на млеко и јајца толкувањето на ОРГАНИК-ЦЕРТ е дека таква проверка може да се прави само при земање на свежо одмолзено млеко, пред било каков термички или ферментативен третман, и свежи јајца со што при било какво отстапување од наведеното согласно Законот за ветеринарно медицински препарати член 15 став (6) од (Службен весник на Р.Македонија бр.42/2010), од Листата на фармаколошки супстанции кои се одобрени за употреба во ветеринарната медицина каде што точно е наведено Максималното дозволено ниво на резидуи (МРЛ) како и делувањето на фармaколошката активна супстанција (антибиотик, антипаразитици и останати фармаколошки супстанции) ќе бидат предмет на расудување дали производот бил добиен согласно Законот за органското производство  

Во медот освен присутвото на можни синтетички  пестициди како што се флувалинат или амитраз како најпопуларни активни материи кои се користат за заштита на пчелните семејства од одредени болести или штетници (Varooza) , битно е да се контролира и нивото сахароза во медот. Ова од причина како би се открило дали медот потекнува од медоносна флора за пчелите или пак станува збор за пчеларење со лоши практики каде што наместо искористување на природна пчелна паша се практикува давање шеќери на семејствата. Затоа ОРГАНИК-ЦЕРТ ќе се придржува и ќе ги толкува лабораториските наоди согласно Правилникот: Правилник за стандардите и начинот на одредување на квалитетот и начинот на пакување и означување на производите од пчели по однос на квалитетото од 06.05.2011 год.  
Постојното загадување, загадувањето од соседните земјоделски и неземјоделски активности, загадување од материјали воведни во органскиот систем се примери за извори на ненамерно и често неконтролирано  загадување на органските производи. Само РАЗГЛЕДУВАЊЕ –или  евалуација на секој случај посебно може да доведе до правилна одлука, за тоа дали производот може да се сертифицира дали е во согласност или не. Оваа политика се обидува да утврди јасни и издиференцирани правила, чија цел е да се достигнат очекувањата на потрошувачите во однос на органските производи.

	3
	Нормативна рамка
	Законот за органско земјоделско производство на РМ:
Според Законот за органско земјоделско производство-Правилник за начинот и постапката за вршење стручна контрола- член 15 и член 3 став 2, член 2 став (в.)
Законот за безбедност на храна од 20.07.2015 год., и Законот за дополнување на Законот за безбедност на храна од 23.02.2016 год., како и правилниците: Правилник за општите барања за безбедност на храната во однос на Максимално дозволените нивоа на резидуи на пестициди во или врз храната од 13.11.2013 год. - Објавени во Службен весник, а кои се усогласени согласно ЕУ регулативите : Rеg.EC 396/2005, и регулативите за измена на 396/2005 = Reg.EC 212/2013, 149/2008.

МРЛ листата на Европската комисија (http://ec.europa.eu/food/plant/pesticides/eu-pesticides-database/public/?event=homepage&language=EN)

Правилник за стандардите и начинот на одредување на квалитетот и начинот на пакување и означување на производите од пчели по однос на квалитетот од 06.05.2011 год. .  

	4
	Термини, објаснувања, кратеници
	Пестициди:  сите производи за заштита на растенија кои не се предвидени со Листата на производи за заштита на растенијата и Листа на средства за чистење и дезинфекција според ЗОЗП на РМ.

Пресметка на свежата материја 

Во согласност со основните закони за храна, нивоата како што се предвидени со извештаите од тестот, ќе се сметаат за свежа материја за производот/културата, со земање во предвид на соодветните коефициенти за преработка. Применетата преработка главно се однесува на сите видови на концентрација во текот на преработката, како што се сушење, екстракција или компресија.
Примери: тестирани остатоци од 0.05 mg/kg во суви кајсии е еднакво на 0.01 mg/kg во материја од свежи кајсии, тестираното ниво од 0.04 mg/kg во сушен чај е еднакво на 0.01 mg/kg во материја од свеж чај.

Согласно лабораториските препораки за лимити (килограми 1-2 од плодови или 0,2-0,5 кг за лисна маса и суви билки) за одредени производи/култури / делови од растенија , со кои ОРГАНИК-ЦЕРТ има склучено договори за услуги како наши подоговарачи, ОРГАНИК-ЦЕРТ ќе се придржува на тие одредени количини за земање примероци, а потребни за лабораториско тестирање – според Правилник за начинот и постапката на земање примероци за определување на резидуи, од пестициди во храната во рамки на официјална контрола- Согласно Законот за безбедност на храна. 

Исклучоци:
Ова правило не се применува на резултатите од тестови, кои јасно укажуваат дека дошло до  загадување за време или по бербата (најдени активни материи од користени биоциди и слични премази кои не се дозволени во Органското производтсво).
Отстапување во мерењата
За нивоа под 0.1 mg/kg по пресметката на свежата материја, отстапување во мерењата од нормално 50% треба да се одземе. Акредитираните лабаратории во резултатите од тестовите треба да ги наведат информациите за можни отстапувања при мерењата. 
Пример: 0.05 mg/kg најден во материја од свежи кајсии може, во најдобар дел случаи, да значи дека реалното ниво е само околу 0.02 mg/kg (и покрај тоа што, во најлош случај, вистинското ниво може да биде и околу 0.08 mg/kg). Значи ќе се земе предвид најниската можна вредност. 
МНР: Максимално Ниво на Резидуи, како што е утврдено со националниот закон за обична храна.
ГД: Граница на Детектирање, како што е дадена од страна на акредитираната високо квалификувана лабараторија за односната супстанција.
Антибиотици и антипаразитици - анализираните примероци кои потекнуваат од производни единици со органски или органски во преод статус, не треба да се покаже присуство ни во трагови од фармаколошките супстанциите, кои фармерите ги користат во случај на куративен третман при симптоми на одредени болести, а без да биде запазено дупло време на каренца или ако истите биле третирани со неодобрени фармаколошки супстанции или ветеринарно медицински препарати кои не подлежеле на законски ветеринарно здравствен третман според прописите од областа на ветеринарното здравство; Со исклучок на вакцинирање, лекување против паразити и задолжително истребување, кога животното или група животни се лекуваат со хемиски синтетизирани алопатски медицински средства или антибиотици во повеќе од три наврати во рок од 12 месеци, или повеќе од еднаш доколку производниот животен циклус им трае помалку од една година, таквите животни или производите од нив не може да се продаваат како органски и животните треба да поминат низ преодниот период согласно член 36, став (4) од овој закон. -ЗАКОН ЗА ОРГАНСКО  член 24 правила за спречување на болести и ветеринарен третман (и во конвенционалното произвдоство не е дозволено присуство на било каква супстанца-антибиотик и антипаразитик во производи кои се за исхрана на луѓето)

	5
	Политика
	

	5.1
	Опсег:
Овие правила важат за култури, суровини, преработени производи, производители, преработувачи и продажбата на големо, но не и за производи со повеќе состојки, ниту за производите кои веќе се дистрибуирани во малопродажба. Ќе се користи само за сертификација според ЗОЗП.

	5.2
	МНР: 

Максимално Ниво на Резидуи останува услов за сертификација на органски производи, особено не смеат да бидат повисоки од официјалните МНР. 

	5.3
	Остатоци меѓу детектираното ниво ГД и МНР:

	Нивоа на остатоци 
	Постапка која треба да се преземе

	≤ 0.01 mg/kg  
	Не се превземаат активности, производот може да биде сертифициран и да се продава како органски. Освен во случаи, кога има дополнителни показатели или сомнеж за користење на пестициди или мешање со конвенционалнире производи треба да се спроведе истрага за причините за појавата на појавените резидуи. 

Нивоа под 0.01 mg/kg се сметаат како дел од општото ("постојаното") загадување на животната средина. Во вакви случаи се смета дека не се најдени трагови од одредени активни материи.

	0.01 ≤ ниво до 0.025 mg/kg за собрани производи 
0.01 ≤ ниво до 0.05 mg/kg за вегетативна материја на културата(“примерок од лист”)
	Се покренува постапка за истрага .И операторот и контролорот треба да информираат за потенцијалните извори на загадување. Операторот треба да информира и за корективните мерки коишто ќе се преземат. Телото треба да изврши нови теренски инспекции  и да земе повторен примерок но од плод . Исто така со новата теренска контрола треба  да се откријат можните извори на резидуи.
Производот не може да се продава како органски, се додека не стигнат повторените анализи. По стигнување на резултатите во зависност од одлуката производот или ќе може да се продава со статус ВО ПРЕОД или ќе биде суспендиран.

	0.025 ≤ ниво до 0.1 mg/kg за собрани производи
0.05 ≤ ниво ≤ 0.1 mg/kg за вегетативна материја на културата/жетвата (“примерок од лист”)


	Се покренува постапка за истрага И операторот и контролорот треба да информираат за потенцијалните извори на загадување. 

Телото треба да изврши нови теренски инспекции  и да земе повторен примерок, за да се откријат можните извори на резидуи.

Операторот треба да информира и за корективните мерки коишто ќе се преземат
Бројот на лот/серија/шаржа (= секој производ кој може да се следи и открие со исто потекло како и тестираниот број на лот/серија/шаржа)-за земен примерок од берба во меѓувреме е суспендиран од сертификацијата и не може да биде продаван како органски. 

Финалната одлука за статусот на сертификација ги зема предвид сите резултати од тестови исто така и од претходните години, наодите од инспекцискиот извештај и сите наоди од истрагата за случајот.

За примероците од листови, сертификациската одлука зависи од наодите од понатамошната контрола и резултатите од тестирањето на производот.

	> 0.1 mg/kg
	И операторот и контролорот треба да информираат за потенцијалните извори на загадување. Операторот треба да информира и за корективните мерки коишто ќе се преземат.  Истрагата и преземените дејства мора исто така да ги покријат сите останати сертифицирани производи, кои може да бидат погодени на истиот начин како и тестираниот производ.

Супер анализа или дополнителните анализи може да бидат побарани од операторот. ОРГАНИК-ЦЕРТ исто така може да спроведе  дополнителни инспекции.
Операторот е задолжен да ги информира неговите клиенти за детектираните резидуи. Во меѓувреме, Бројот на лот/серијата/шаржата (= секој производ кој може да се следи и открие со исто потекло како и тестираниот број на лот/серија/шаржа) е суспендиран од сертификацијата и неможе да биде продаван како органски. 

Во случај кога резултатите од тестирањата не потекнуваат од страна на операторот или ОРГАНИК-ЦЕРТ треба веднаш да спроведе ново тестирање пред имплементација на гореспоменатите санкции. Во меѓувреме, сертификатот е суспендиран.

За примероците од листови, сертификациската одлука зависи од наодите од понатамошната контрола и резултатите од повтореното тестирање на производот.

	5.4
	Комбинација на повеќе од еден пестицид
· За секој пронајден пестицид, гореспоменатите нивоа мора да се почитуваат.

· За вкупното утврдено ниво на пестициди, максимум од 3 пати над гореспоменатите нивоа може да се толерира. Сепак, вкупниот максимум не смее да надмине 0.1 mg/kg по пресметката на свежа материја и отстапувањата при мерење.
· Група од 4 или повеќе пестициди која била пронајдена, е пример за причина за суспензија зависно од количината и природата на пронајдените супстанции.

	5.5
	Систематска контаминација
Во случај серија од тест резултати да покажат систематска контаминација од 0.01 ≤ ниво ≤ 0.025 mg/kg во собраниот производ, треба да се претпостави дека производните методи или локацијата на полињата не се соодветни за органско производство. Во овие случаи, операторот треба да го подобри изборот на полиња и превентивните мерки пред таквите парцели да бидат сертифицирани (во случај серија од тест резултати да покажат систематска контаминација од ниво помало од 0.025 mg/kg, случајот треба да биде третиран  според табелата погоре).

	5.6
	Дитиокарбамати :
За растителни производи кои припаѓаат на Brassicaceae и Liliaceae сите споменати нивоа за дитикарбаматите треба да бидат дуплирани, бидејќи тие култури акумулираат органски сулфур, кој во текот на тестирањето се покажува како детектиран дитиокарбамат или групата од нив (манкозеб, пропинеб, манеб. Метирам, тирам, з(ц)ирам ).


	5.7
	Бром
Максималното ниво од 5mg/kg, повисоки нивоа може да се прифатат во случај на доказ за високи нивоа на бром од природни извори кои се поврзани со културата. (почва, карпи, вода)



	5.8
	Антибиотици и антипаразитици – толкување врз основа на правилникот од Законот за безбедност на храна, правилник:  П Р А В И Л Н И К ЗА ПОСЕБНИТЕ БАРАЊА ЗА БЕЗБЕДНОСТ И ХИГИЕНА И НАЧИНОТ И ПОСТАПКАТА НА ВРШЕЊЕ НА СЛУЖБЕНИТЕ КОНТРОЛИ НА МЛЕКОТО И МЛЕЧНИТЕ ПРОИЗВОДИ
член 29 став (4), член 44 став (4) точки 5) и 9), член 63 став (4), член 69 став (4) точка 1) од Законот за безбедност на храната („Службен весник на Република Македонија" бр. 157/10, 53/11 и 1/12) директорот на Агенцијата за храна и ветеринарство, донесе – П Р А В И Л Н И К ЗА ПОСЕБНИТЕ БАРАЊА ЗА БЕЗБЕДНОСТ И ХИГИЕНА И НАЧИНОТ И ПОСТАПКАТА НА ВРШЕЊЕ НА СЛУЖБЕНИТЕ КОНТРОЛИ НА МЛЕКОТО И МЛЕЧНИТЕ ПРОИЗВОДИ

Без разлика дали ги исполнуваат барањата од овој правилник, млекото, колострумот, млечни производи и производите на база на колострум, без разлика дали се преработуваат или не, нема да се сметаат за исправни за исхрана на луѓето ако:

1) се видливо извалкани, контаминирани или загадени; 

2) се конзервирани со хемиски агенси, или ако соджат недозволени супстанции; 

3) има промени во бојата, мирисот, вкусот и конзистенција; 

4) не ги исполнуваат микробиолошките критериуми; и 

5) е утврдена контаминација со радионуклиди над дозволената граница на активност.

Службен весник на РМ, бр. 26 од 21.2.2012 година 19 од 24 


	5.9
	Антибиотици и антипаразитици (акарициди)  – се толкува врз база на Правилникот од Законот за безбедност на храна од 20.07.2015 , и Законот за дополнување на Законот за безбедност на храна од 23.02.2016 година, Правилник за општите барања за безбедност на храната во однос на Максимално дозволените нивоа на резидуи на пестициди во или врз храната од 13.11.2013 година - Објавени во Службен весник, а кои се усогласени согласно ЕУ регулативите : Rеg.EC 396/2005, и регулативите за измена на 396/2005 = Reg.EC 212/2013, 149/2008.


	5.10
	Сахароза во мед- содржина на сахароза во мед – да не е повеќе од 5 гр на 100 гр мед, вредонстите испод 1 до 4 гр сахароза во 100 гр мед укажува на природна испаша. Ако е од 4-5 тоа значи дека во околината каде пчелите собираат нектар има одредени  растенија кои природно продуцираат нектар со концентрација на сахароза до 5 %.  

Кога се става во промет мед или мед како составен дел од некој друг производ наменет за исхрана на луѓето, медот треба да ги исполнува стандардите за содржина на шеќер, и тоа: 

а) Содржина на фруктоза и гликоза (збир од обете состојки) во: -цветен мед не помалку од 60 г на100г мед; и – мед „медна роса“ или мед од медлика (медликовец), смеса од мед „медна роса“ со цветен мед не помалку од 45г на 100г мед.  
 Б) Содржина на сахароза: - вкупно, не повеќе од 5г на 100г мед; - Robina pseudoaccacia, Medicago sativa, Bansia menziesii, Hedscarum, Еukaliptus camadulensis, Еucryphia lucida, Еucryphia milliganii не повеќе од 10г на 100г мед; и – Lavandula spp., Borago Officinalis не повеќе од 15г на 100г мед.  Врз основа на член 114 став (5) и 117 став (2) од Законот за квалитет на земјоделски производи („Службен весник на Република Македонија” бр. 140/2010), министерот за земјоделство, шумарство и водостопанство, донесе П Р А В И Л Н И К ЗА СТАНДАРДИТЕ И НАЧИНОТ НА ОДРЕДУВАЊЕ НА КВАЛИТЕТОТ И НАЧИНОТ НА ПАКУВАЊЕ И ОЗНАЧУВАЊЕ НА ПРОИЗВОДИТЕ ОД ПЧЕЛИ ПО ОДНОС НА КВАЛИТЕТОТ( ∗ )

